114 2 2RF - MELHFRALNEF T TH 2

F OIFLSE] BIE2 0 % 2 %

rima’ pit’aza’

kamonhael ray lampeaz o roSa’ ’ilaS mato:ol o ’achae’ hahila:
ririm’aenan, ’oya’ semnge: ka ho’ol, hila:an tamlek ka ho’ol, ’isa:a’ hi
yaba’, mama’ kalih ki minatini’ noka ’aSo’, loechong tomawbon ila. hiza ka
tinawbon ’aSkanen ’ana yami homaSab ma’ ’okay pasi’ael ’iniya’om ka
korkoring.

tabin “iwazwaz ’am hinlapez o roSa’ ila kaSepe:an, yami maraS ka
tinawbon tani yaba’ rima’ kala baki’ taro’. potngor, yaba’ tomo’to’ ka
kateSnenan, hi mama’ ’ataw korkoring ni baki’ taro’ homawaeh ka
kateSnenan, minSa’la’ komaehos ’achae’ talobong ka pinoSakan ki ’achae’
hiniwa’ ka tinawbon ’ini yaba’, tabin ni yaba’ ka pinoSakan ’il’ameten, ka
tinawbon si’aelen Sa’enen, ’isa:a’ mama’ ’ataw ’isa:a’ pakaSabo’
ila ’iniya’om ’a’iyalatar, kataeSnenan ’eleben naehan.

honha:i’ bazae’en to’to’to’! hi mama’ ’ataw hingha’ homawaeh ka
kateSnenan, komaehos ka pinoSakan Siparae’:oe’ o pasi’ael ka tinawbon
ka ’aeh’achael ’isa:a’ kaS’abo’ ila. nakhini rarolrol haeba:an ka
tatini’ "ach’achael mowa:i’ ila. yako Siyae’ a tomal hae:wan ’okay pae’rem

bazbazae’ noka tatini’ manabih ka howaw ’a’iyalatar tabin Sera:.

ririm’aenan ila, minkoringan la’ata’, ’oya’ ray katalekan tomalek ka
tatimae’. kamamanra:an ni baki’ taro’ pararotonon ray taew’an ’i:zo’, siya
komoSa’-- “ matawaw ka pit’aza’ nom pakayzaeh ka kak’i’1yaeh noka
SaySiyat saboeh, hini ’aehae’ hahila: ’iz1” hayhayo’, ’izi’ patawaw Sangay
ray taew’an, ’izi’ pon’a:iS ta ti’ae’ kayzaeh pinamowa’ ’okay si’aeli noka
SibSiba:i’... 7, hi baki’ taro’ komoSa’-- “ pit’aza’ tomiyaw a tomal,
So: ’okay tiyaw ’am pa’aewhay no saboeh ka kin’1’iyaeh. > sa’owaz ay?
kayzaeh ay yako maSangay ’okay ’oSa’ kiSka:at? yako nonak ma’az’azem!

sizach ’am maehrahrang, ka tinawbon ’inaraS noka ’aeh’achael ma’
hiwhiwa’en ’aSkanen ray bilas ka’a’apolon no saboeh ’ima mowa:1’. tinalek
kayzaeh ila ka ’aeh’aehael komhaema’ ila. yaba’ komoSa’ hini noka Say
kilapa: ka pit’aza’, paSpaSo’achae’ Sinrahoe’ hayza’ saboeh pit’aza’.
pit’aza’ tomiyaw matawaw ’isa:a’ Say kilapa: ray ’achae’ ’ilaS ’achae’

hahila: pit’aza’ kayzach maSangay.

